
Ya'a tse'e je muto'k nak juu’
ve'e je Juan jyaay

Je Kats je Ayook tse'e je joojntykin duka'mip

1 Je Kats je Ayook kajxts ats miitse'e
nnu]ayada Je'e tse'e je joojntykin duka'mip,
je'e tse'e ijt ka'anume'e ya it choo'nduk vye'na.
N'amotunajxts aats je'e ve'e, jets aatse'e ya nviijn
ntuk'ix, jets aatse'e ya nka'aj ntuktaajn. 2Je'e tse'e
jayuvimpijt jetse'e faajknuke'xnatajkiji jeja aats
nvinkujk. Ax je'e pan aatse'e n'ix, je'e tse'e jye'e
juu' aats miitse'e nvaajnjidup. Je'e tse'e duka'mip
je joojntykin juu' ve'e xa'ma kajx ijtp. Je Nte'yam
maatts je'e ve'e y'ijt jetse'e faajknuke'xnatajkiji
jeja aats nvinkujk. 3 AX je'e pan aatse'e n'ix
nmotu, je'ets je'e ve'e jye'e juu' aats miitse'e
nvaajnjidup jetse'e Xjaygjptuvat aats maat je
joojntykin juu' je'e ve'e yajkyp. Ax je joojntykin
juu' aatse's yakmooy, njayejppts aats je'e ve'e
maat je Dios Tee' jets maat je y'Onuk Jesucristo.
4Ntuknuja'yidupts ats miits ya'a ve'e jetse'e pu'uk
avaada nxoojntkumdinit.

Tum je ajajtk maatts je'e ve'e je Nte'yam
5Je ayook tse'e juu' aatse'e xvaajnji jets aatse'e
n'amotunajxy, je'ets aats miitse'e nvaajnjidup.
Jidu'umts je'e ve'e vya'afi: Ni vinxupa xXa ve'e
koo'ts kya'it joma ve'e je Nte'yam, tum je ajajtk
maatts je'e ve'e. 6 Pan va'numdup xa ve'e jets
njayejpumdupe'e ya joojntykin je Nte'yam maat

jetse'e ntokinto'numda, ve'em tse'e n'ijjtumda ax
jon je jayu juu' ve'e yo'ydup jeja akoo'ts it jaat,
taayimdupts uu'me'e jetse'e nkato'numda je tyuv
je'e. 7AxX pan nto'numdup tse'e je tyuv je'e, ve'em
ax jo'n je Nte'yam dutun je tyuv je'e, ijtumdup
tse'e ax jo'n je jayu juu' ve'e yo'ydup jeja ajajtk it
jaat, njayejpumdup tse'e ya joojntykin je Nte'yam
maat, jets je y'Onuk Jesus je y'oo'kun kajx tse'e
xtuknuvaatsumda nyjom je ntgkinamda.

8 Pan vamumdup xa ve'e jets ka'a ve'e je
tokin njayejpumda, nnavyin'aanumjudupts
uu'me'e viinm jets ka'a tse'e je tyuv je'e y'it yam
nja'vin kajxkmamda. 9 Ax pan n'avamimdupts
uu'me'e je ntokinamda, nnuja'vimdup tse'e
jets tyuumpe'e je Nte'yvam juu' ve'e pyaatyp
y'akeeguip, xtokinmee'kxumdapts uu'm je'e
ve'e jetse'e xtuknuvaatsumdat nuyjom juu'
jatye'e ka dyap. 10 Ax pan va'numdup tse'e
jets ka'a ve'e tii je ntgkinamda, ve'emts je'e ve'e
yakvinmotu jets taayipe'e je Nte'yam, ka'a tse'e je
y'ayook n'itumo'yumda jetse'e y'itut yam nja'vin
kajxmamda.

2

Xnuténimdup tse'e je Cristo

1 Miitsta, juu' atse'e n'onukja'vidup, je'e kajxts
atse'e ya nak nja'a jetse'e mkatokintondat. Ax
pan pan tse'e nuntokintoomp, njayejpumdup
tse'e to'’k pane'e xnuténimdup jem je Nte'yam
vyinkojkm, je Jesucriistots je'e ve'e, juu' ve'e
dutoomp dukojtsp juu' ve'e pyaatyp y'akeeguip.
2 Je'e tse'e xku'oo'kimdu jetse'e je ntgkinamda

xtuknuvaatsumdinit; ka wuu'mjyap tse'e je
ntgkinamda xtuknuvaatsumdap, nay ve'empa
ve'e jetse'e dutuknuvaatstinit je jayu je tyokin
vinxup to'k it to'k naxviijn.

3 Va'ajts tse'e nnuja'vimda jets n'ixamda
ve'e je Nte'yvam pan nkutyo'numdupe'e je'e je
pyava'nun. 4Pan vaamp xa ve'e je jayu: “N'ixa
xa ats je'e”, jetse'e dukakutyun je'e je pyava'nun,
taayipts je'e ve'e, ka'a ve'e jem jya'vin kajxm je
Nte'vam. 5 Ax pan pan tse'e dukutyoomp je'e
je pyava'nun, pu'uk avaada tse'e jem jya'vin
kajxm y'it je Nte'yvam je chojkun. Jidu'um tse'e
nnyja'vimda jets ijtumdupe'e jem je Nte'yam
jya'vin kajxm: 6 Je'e juu' ve'e vaamp jets jem
je'e ve'e je Nte'yam jya'vin kajxm y'it, vinkopkts
je'e ve'e jetse'e ve'em jyoojntykat ax jo'n je Jesus
jyoojntyki.

7 Miitsta, juu' atse'e ooy ntuntsojktup, ka'a
xXa ats miitse'e ntuknuyjayada to'k je nam
pava'nun, je'e ve'e juu' ve'e m'amotunajxtu
jetse'e jémani xjayejp'ukvaandi, je ayookts
je'e ve'e juu' ve'e myakvaajnjidu. ¢ Qyam
tse'e vye'ema, ntuknuyja'yidupts ats miitse'e
to'k je nam pava'nun juu' ve'e tyuvam, juu'
ve'e je Cristo duyaknuke'xnatajki jets miitse'e
xyaknuke'xnatajkiduva, kux najxp xa ve'e ya it
ku ve'e je jayu y'itta kupi'ijts kukoo'ts, ajajnup
ata'’kxnupts je'e ve'e uxyam je tyuv je'e.

9Pan vaamp xa ve'e jg jayu jets ve'em je'e ve'e
ax jo'n je jayu juu' ve'e yo'yp jeja ajajtk it jaat
panka'atse'e dutsak]e y 'uts je y 'ajch maatje y'uts
je cha'a, ve'emts je'e ve'e ax jo'n je jayu juu' ve'e

ya'yp jeja akoo'ts it jaat. 10Pan pan tse'e dutSO]kp
je yuts je ya]ch maat je yuts je cha'a, ve'emts
je'e ve'e ax jo'n je jayu juu' ve'e yo'yp jeja ajajtk
it jaat, ka'ats je'e ve'e ti ka gyap dujayep juu' ve'e
yakka'ajup jep tokin jaatp. 11 Ax pan pan tse'e
dukatsojkp je y'uts je y'ajch maat je y'uts je cha'a,
ve'emts je'e ve'e ax jo'n je jayu juu' ve'e yo'yp jeja
akoo'ts it jaat, ka'ats je'e ve'e dunyjava pan joma
ve'e fiujkx, kux je viints jayu jo'n je'e ve'e yo'oy.

12 Pi'k O6nukta, nnuyja'yidupts ats miitse'e
kux je Nte'yvame'e mtokinmee'kxjudu je'e kajx
ku ve'e xjaanchjdvada je Jesucristo. 13 Onuk
tee'da, nnuja'yidupts ats miitse'e kuxe'e X'ixada
je'e pane'e ijtp ka'anume'e ya it choo'nduk
vye'na jets uxyam paat. Muutskit Onukta,
nnuja'yidupts ats miitse'e kuxe'e x'amaadaaguidi
je ko'oyjayuvap juu' ve'e dunuvintsanikajxp je
ko'oyjayuvaptajkta.

Pi'k Onukta, nnuja'yidupts ats miitse'e kuxe'e
x'ixada je Dios Tee'. 14 Onuk tee'da, nnuja'yidupts
ats miitse'e kuxe'e X'ixada je'e pane'e ijtp
ka'anume'e ya it choo'nduk vye'na jets uxyam
paat. Muutskit 6nukta, nnuja'yidupts ats miitse'e
kuxe'e to'k aaj to'k joot m'itta je Nte'yam maat,
jeme'e mja'vin kajxmda je Nte'yam je y'ayook y'it
jetse'e x'amaadaaguidi je ko'oyjayuvap juu' ve'e
dunuvintsanikajxp je ko'oyjayuvaptajkta.

Ka'a tse'e xtsgktat je naxviijnit je kyo'oy je'e
15 Ka'a tse'e xtsgktat je naxviijnit je kyo'oy je'e,
nika'atse'e xtonuva'andatjuu've'e tyoondup pan
pan jatye'e dumaatnavyaa'njudup je naxviijnit

je kyo'oy je'e. Pan pan tse'e dutsgjkp je naxvi-
ijnit je kyo'oy je'e, ka'a tse'e jem jya'vin kajxm je
Nte'yam je chojkun. 16 Kux nuj om je naxviijnit je
kyo oy je'e, je ka gyap juu' ve'e je jayu chOJktup je
y'avintso vinma' yun kajxta, je ka dyap juu' ve'e je
jayu chojktup ku ve'e juu' du'ixta, jets je ka gyap
ku ve'e je jayu hamyajajada ku ve'e juu' du'ixta
dujayepta, ka'ats je'e ve'e je Nte'yam ya ka gyap
duyakjeja, je kyo'oy je'e kajx ya'a ve'e juu' ve'e
ijtp yaja naxviijn. 17 Taminupts je'e ve'e ku ve'e
ya it kyajxnit maat nujom je kyo'oy je'e juu' ve'e
je jayu chojktup yaja naxviijn; ax je jayu juu' ve'e
dutoondup juu' ve'e je Nte'yam chajkp, jyayejppts
je'e ve'e je joojntykin juu' ve'e xa'ma kajx ijtp.

Je tyuv je'e jets je taay

18 Miitsta, juu' atse'e n'onukja'vidup, kukaxa
admani Xa ve'e uxyam. Mmagtudu tse'e jets jéjape'e
to'k juu' ve'e je Cristo dutso'oxpakup; ax jeja
tse'e uxyam numay je jayu juu' ve'e je Cristo
dutso'oxpajktup. Kux tse'e ve'em dutonda, je'e
kajx tse'e nnuyja'vimda jets kukaxa amani ve'e
uxyam. 19 Ka'a tse'e je jayu y'uknay'amojkijidini
uu'm maatta, kux ka'a ve'e y'itta je njayuvamda.
Pan kuy'itta xa ve'e je njayuvamda, kutyaandits
je'e ve'e uu'm maatta; ax kux tse'e choo'ndi,
je'e kajx tse'e nuke'xnatdka tyarfi jets ka'a ve'e je
njayuvamda y'it.

20 Ax ka'ats miitse'e ve'em ax jo'n je'eda, je
Cristo tse'e mpa'muxjudu jem mja'vin kajxmda
je Espiritu Santo jetse'e xnuyja'vikaxta je tyuv
je'e. 21 Ka'ats ats miitse'e nnujdyada ax jo'n to'k
dunujaya pan pan jatye'e dukanuyja'vidup je tyuv

je'e,nnuja'yidup ats miitse'e kuxe'e je'e xnujavada.
Ax mnuja'vidup tse'e jets ka'a ve'e je tyuv je'e
duyakjeja je taay. 22 ;Pants je'e ve'e juu' ve'e
taayip? Taayip xa je'e ve'e pan pane'e vaamp jets
ka'a ve'e je Nte'yvam je Jesus duvinkaajn jetse'e
yakkutojknit. Pan pan tse'e vaamp jets ka'a ve'e
je Nte'vam je Jesus duvinkaajn jetse'e yakkuto-
jknit, je Nte'yamts je'e ve'e cho'oxpujkp, ka'a tse'e
dukuvuk je Dios Tee!, ka'a tse'e dukuvajkpa je
y'Onuk. 23 Pan pan xa ve'e dukakuvajkp je Dios
Tee'je y'Onuk, ka'ats je'e ve'e jem jya'vin kajxm je
Dios Tee'. Pan pan tse'e du'ava'nip jets je Nte'yam
je y'Onuk je'e ve'e je Cristo, juu' ve'e je Nte'yam
vyinkoon jetse'e yakkutojknit, jemts je'e ve'e je
jayu jya'vin kajxm je Dios Tee' jets je y'Onuk.

24 Tun'ixta vintso ve'e jem mja'vin
kajxmda  y'ijtnit je Cristo je y'ayook,
juu' ve'e m'amotunajxtu ku ve'e ]e jayu
mva'nux'ukvaajnjidi. Pan taampts je'e ve'e,
m'ijttinup tse'e jem je Dios Tee' jets je y'Onuk
jya'vin kajgkmda. 25 Ax ya'ats je'e ve'e juu' ve'e
je Jesucristo xtukvinva'nimdu, je joojntykin juu'
ve'e xa'ma kajx ijtp.

26 Ntuknuja'yidupts ats miits ya'a ve'e kux
jeme'e jejayujuu' ve'e du'ixtidup vintso ve'e mtuk-
maso'okjadat je Nte'yvam. 27 AX miits kajxta,
taampts je'e ve'e jem mja'vin kajxmda je Espiritu
Santo, juu' ve'e je Cristo jem pyaam. Ka'a tse'e
vyinkopka jetse'e pan juu' mjaa'ktuk'ixjadat; je
Espiritu Santo, juu' ve'e ijtp jem mja'vin kajxmda,
je'e tse'e mtuk'ixjudup, ax ka'ats je'e ve'e tyaaya.
Ve'em ax jo'n je Espiritu Santo mtuk'ixjidi, tanda
tse'e je Cristo maat.

Je'eda pan pan jatye'e ijttup je Nte'yam je
y'onukta

28 Ax uxyam tse'e, miitsta, juu' atse'e
n'onukja'vidup, m'ijttinupts miitse'e jem je Cristo
jya'vin kajxm, ax ve'em tse'e n'ijjtumdinit makk
aaj makk joot jetse'e nkatsg'otyo'numdat jem je'e
vyinkojkm ku ve'e myiinnuvat. 29 Mngja'vidup
Xa miitse'e jets pyaatyp y akeeguipe e juu' ve'e je
Cristo tyuump kyajtsp, ax ve'em tse'e xnujavada
jets nu]om pan pan jatye'e dutoondup dukOJtstup
juu've'e pyaatyp y'akeeguip, je Nte'yamts je'e ve'e
je nam joojntykin moojyjudu.

3

1 Payo'oyda gy vintsg ve'e je Dios Tee' oqy
xtuntsgjkumda, je'e ku ve'e vya'ai jets je'e je
y'Onuk uu'me'eda. jAxje'eje y'Onuktats uu'me'eda!
Je'e kajx tse'e xka'ixamda je jayu juu' ve'e
dumaatnavyaa'njudup je naxviijnit je kyo'oy je'e,
kux ka'a ve'e du'ixada je Dios Tee'. 2 Miitsta, juu'
atse'e 0oy ntuntsgjktup, je Nte'yam je y'Onukta
xa uu'me'eda. Qyame'e kyanuke'xnatakanum
jets ti ve'e n'ijjtumdat, nnyja'vimdinup tse'e jets
ku ve'e je Cristo myiinnuvat, ijtumdinup tse'e
ax jo'n je'e, kux n'ixumdap uu'm je'e ve'e van'it
ax jo'n y'it. 3 Anafiujoma pan pan jatye'e ve'em
je jaanchja'vin dujayejptup, y'ixtidupts je'e ve'e
vintsg ve'e y'ijttinit gy jets va'ajts, ve'em ax jo'n je
Cristo y'it gy jets va'ajts.

4 Anafiyjoma pan pan jatye'e tokintoondup,
ka'ats je'e ve'e dukutyonda je Nte'yam je
pyava'nun, kux je tokin, je'e je'e ve'e ku ve'e
je jayu dukakutyun je Nte'yvam je pyava'nun.

> AX nmuja'vimdinup tse'e jets je'e kajxe'e je
Cristo myiijn yaja naxviijn jetse'e je ntgkinamda
xtuknuvaatsumdinit. Qyame'e y'ijt yaja naxviijn,
ka'ats je'e ve'e ti tokin dujayep. ¢ Pan pan xa
ve'e jem jya'vin kajxm je Cristo, ka'ats je'e ve'e
Naajk'itju jep tokin jaatp; ax je jayu juu' ve'e
tokintoomp, ka'ats je'e ve'e je Cristo du'ix, ka'ats
je'e ve'e je Cristo du'ixa.

7 Miitsta, juu' atse'e n'onukja'vidup, ka'a
tse'e xyakjattat jetse'e pan mtukmaso'okjadat je
Nte'yam je tyoo'. Je'e juu' ve'e dutoomp juu' ve'e
pyaatyp y'akggguip, tuvts je'e ve'e je jydyuvin je
jyoojntykin, ve'em ax jo'n je Cristo tuv je jyayuvin
je jyoojntykin. 8 AX je e juu' ve'e tokintoomp,
je ko'oyjayuvap juu' ve'e dunuvmtsamka]xp ]e
ko'oyjayuvaptajkta, je'e ]e jyayu xa je'e ve'e,
kux je ko'oyjayuvap juu' ve'e dunuvmtsanlka]xp
je ko'oyjayuvaptajkta, tokin toompats je'e ve'e
van'itani ku ve'e ka'anum ya it choo'nduk vye'na
jets uxyam paat. Je'e kajx tse'e je Nte'yam
je y'Onuk myiijn yaja naxviijn jetse'e je jayu
kyoo'K'ijttinit jem je ko'oyjdyuvap kya'm. 9 Je'e
pan pan jatye'e ijttup je Nte'yam je y'Onukta,
ka'ats je'e ve'e faajk'itjada jep tokin jaatp, kux je
Nte'yame'e je nam joojntykin moojyjudu. Ax ka'a
tse'e y'o'yixjada jetse'e faajk'itjadat jep tokin jaatp,
kux jg Nte'yam je y'6nuk je'e ve'eda. 10 Jidu'um
xa ve'e nnuja'vimda pan pan jatye'e je Nte'yam je
y'0onukta jets pan pan jatye'e je ko'oyjayuvap juu'
ve'e dunuvintsanikajxp ]e ko' oy]ayuvapta]kta
je y'onukta. Pan pan xa ve'e dutoomp juu' ve'e
kyapaatyp kyah'akeeguip, ka je'epts je'e ve'e je

Nte'yam je y'onuk, ka'ava je'e juu' ve'e dukatsojkp
je y'uts je y'ajch maat je y'uts je cha'a.

Nachogkjada to'k jado'k

11 Ya'a tse'e je ayook juu' ve'e m'amotunajxtu
van'itani ku ve'e je jayu mva'nux'ukvaajnjidi,
je'etsje'e ve'e jetse'e nnachojkumjadat to'k jado'k.
12 Ka'a tse'e m'ittat ax jo'n je Cain, juu' ve'e ijt je
ko'oyjayuvap je jyayu jetse'e je y'uts duyak'aa'k.
(Ax tyajx tse'e duyak'aa'k? Je'e kajxe'e kux ka
gyap je'e ve'e juu' ve'e tyoon jets gyts je'e ve'e juu’
ve'e je y'uts tyoon. 13 Utsta ajchta utsta tsa'ada,
ka'a tse'e xtuk'atdvadat pan mkatsojkjudupe'e je
jayu juu' ve'e dumaatnavyaa'njudup je naxvi-
ijnit je kyo'oy je'e. 14 Jjtumdu tse'e ax jo'n aa'k
kun'ijjtumdi. Ax ka'a tse'e ve'em n'uk'ijtumdini, je
nam joojntykin tse'e je Nte'yam xmo'yumdu. Je'e
kajxts ya'a ve'e nnuja'vimda kux ntsojkumdupe'e
je n'utsamda je n'ajchamda maat je n'utsamda
je ntsa'aamda. Pan pan xa ve'e je tsojkun
dukajayejpp, taampts je'e ve'e ax jo'n aa'k kuy'ijt.
15 Pan pan tse'e je y'uts je y'ajch ukpu je y'uts
je cha'a dukatsojkp, ve'emts je'e ve'e ax jo'n je
yakjayu'oo'kpa. AX mnuja'vidinupts miitse'e jets
ka'a ve'e je yakjayu'oo'kpa dujayep je joojntykin
juu' ve'e xa'ma kajx ijtp.

16 Jidu'um xa ve'e nnuja'vimda ti je'e ve'e
je tsojkun: Je Jesucristo tse'e xku'oo'kimdu.
Ax ve'em tse'e, chojkpapts je'e ve'e jetse'e
mputajkimdat je n'atsamda je n'ajchamda maat
je n'utsamda je ntsa'aamda je'e paat jetse'e
nku'oo'kimdat. 17 Pan pan tse'e juu' du'ixp
dujayejpp jetse'e du'ix je y'uts je y'ajch ukpu

je y'uts je cha'a juu' ve'e katih'ijtuxjup, jetse'e
dukatukma'at, ka'ats je'e ve'e jem jya'vin kajxm
je Nte'yvam je chojkun. 18 Miitsta, juu' atse'e
n'onukja'vidup, va'an tse'e duto'numda juu' ve'e
duyaknuke'xnatajkip jets to'k aaj to'k joote'e je
jayu ntsgjkumda, ka koogjyap tse'e nva'numdat
jets ntsojkumdupe'e. 19-20 Jidu'um xa ve'e
nnuja'vimda jets ijtumdupe'e je tyuv je'e maat
jets to'k aaj to'k joote'e n'ijtumda jeja je Nte'yam
vyinkujk ku ve'e nnayja'vimjada jets tokin maat
uu'me'eda: Numdjipts je'e ve'e je Nte'yam jets
ka'a ve'e ya nja'vinamda, fiuja'vikujxpts je'e ve'e
je Nte'yam.

21 Miitsta, juu' atse'e 0oy ntuntsgjktup, pan
ka'a xa ve'e nnayja'vimjada jets tokin maat
uu'me'eda, nayja'vimjudupts uu'me'e jetse'e
ntsapkojtsumdat, 22xmo'yumdup tse'e je Nte'yam
pan ti ve'e n'amdtumdup, je'e kajx ku ve'e
nkutyo'numda je pyava'nun jetse'e nto'numda
juu' je'e ve'e chajkp. 23 Ax je'e je pyava'nun, je'ets
je'e ve'e jetse'e njaanchja'vimdinit je y'Onuk
Jesucristo jetse'e nnachojkumjadat to'k jado'k
ax jo'n xtukpava'numdi. 24 Pan pan xa ve'e
dukutyoomp je pyava'nun, ijtpts je'e ve'e jem
je Nte'yam jya'vin kajxm jetse'e jem jya'vin kajxm
je Nte'yam y'it. AX jidu'um tse'e nnuja'vimda jets
ijtp je'e ve'e yam nja'vin kajxmamda, je Espiritu
Santo kajx, juu'je'e ve'e xmo'yumdu.

4

Payo'gyda gy pan juu've'e ijtp jem je jayu jya'vin
kajxmda

1 Miitsta, juu' atse'e ooy ntuntsojktup, ka'a tse'e
Xjaanchjavadat nujom pan pan jatye'e Vaandup
jets je Nte'yam je y'ayook kojtsnajxpa je e ve'eda.
Payo oyda oy pan je Nte'yam kajx je'e ve'e juu'
ve'e ]em jya'vin kajxmda, uk pan ka'a. Kux jeja
Xa ve's numay je jayu juu' ve'e natymudup je
Nte'yvam je y'ayook k0]tsna]Xpada je'e tse'e ]e
jayu tyuk'ixtup juu' ve'e ka je Nte'yamap jye'e.
2Jidu'umtse'e Xnujavadat panjemjya'vin kajxmda
je Espiritu Santo, juu' ve'e jem je Nte'yam jya'vin
kajxm: Nujom ]e jayu juu' ve'es vaandup jets
je Jesucristo ve'e miin yaja naxviijn je jayu
ni'kxax kdpkax, je Nte'yam kajxts je'e ve'e juu'
ve'e jem jya'vin kajxmda; 3 ax nujom juu' ve'e
vaandup jets ka'a ve'e dujaanchjavada je Jesus, ka
je Nte'yam kajxapts je'e ve'e juu' ve'e jem jya'vin
kajxmda, cho'oxpajktupts je'e ve'e je Cristo. Ax
m'amotunajxtu tse'e jets je'yape'e juu' ve'e je
Cristo dutso'oxpakup, ax jeja tse'e uxyam yaja
naxviijn juu' ve'e tso'oxpajkjudup.

4 Miitsta, juu' atse'e n'onukja'vidup, je Nte'yam
je jyayu xa miitse'eda jetse'e x'amaadaaguidi
pan pan jatye'e je Cristo dutso'oxpajktup, kux
Numajip je'e ve'e nuyojk pane'e jem mja'vin
kajxmda ijtp jets ni ka'a ve'e je ko'oyjayuvap
juu' ve'e duyakkutojkjip je jayuda juu' ve'e je
Nte'yvam dutso'oxpajktup. 5 Myaatnavyaa'njudup
tse'e je naxviijnit je kyo'oy je'e, je'e kajx tse'e
kyotsta je naxviijnit je kyo'oy je'e jets je'e
kajxpa tse'e y'amotundxjada pan pan jatye'e
dumaatnavyaa'njudup je naxviijnit je kyo'oy
je'e. 6Je Nte'yam je jydyuts uu'me'eda. Ax jidu'um
tse'e nnyja'vimda pan pane'e kojtsp je Espiritu

Santo kajx jets pan pane'e kojtsp ka je Espiritu
Santo kajxap: Je Espiritu Santo tse'e du'ava'nip
je tyuv je'e. X'amotunajxumdupts uu'm je'e ve'e
pan pan jatye'e je Nte'yam du'ixada; ax ka'a tse'e
x'amotunajxumda pan pan jatye'e je Nte'yam
duka'ixada.

Je'e pane'e je tsojkun dujayejpp

7 Miitsta, juu' atse'e ooy ntuntsgjktup, va'an
tse'e dunachojkumjada to'k jado'k, kux je
Nte'yame'e duyakjéjip je tsojkun. Pan pan xa ve'e
je tsojkun dujayejpp, je ham ]00]ntyk1nts je'e ve'e
je Nte'yam moojyjudu jetse'e je Nte'yam du'ixa.
8 AX pan pan tse'e je tsojkun dukajayejpp, ka'ats
je'e ve'e je Nte'vam du'ixa, kux jyayejppe'e je
Nte'yam je tsojkun, je'e tse'e je tsojkun duyakjéjip.
9 Jidu'um tse'e je Nte'yam duyaknuke xnatajki
jets jyayejppe'e je tsojkun, je'e ku ve'e dukejx
je y'Onuk yaja naxviijn jetse'e je ]00]ntyk1n
njayejpumdinit je y'Onuk kajx. 10 Ya'a xa ve'e
duyaknuke'xnatajkip je tsojkun, ka je'ep kuxe'e je
Nte'yam ntsojkumdi, je'e ve'e kuxe'e xtsojkumdi
jetse'e je y'Onuk dukejx yaja naxviijn jetse'e je
ntokinam xtuknuvaatsumdi. 11 Miitsta, juu' atse'e
ooy ntuntsgjktup, je'e kajx ku ve'e je Nte'yam
ve'em xtsojkumda, tun vinkopkts je'e ve'e jetse'e
nnachgjkumjadat to'k jado'k. 12 Ka'a xa ve'e
pan je Nte'yam du'ix; ax pan nnachgojkumjudup
tse'e to'k jado'k, yam tse'e nja'vin kajxmamda
je Nte'yam y'it jetse'e pu'uk avaada je chojkun
njayejpumda.

13 Kux tse'e je Nte'yvam xmo'yumdi je Espiritu
Santo, je'e kajx tse'e nnuja'vimda jets ijtumdupe'e

jem je Nte'yam jya'vin kajxm jets je'e ve'e ijt-
pap yam uu'm nja'vin kajkmamda. 14 N'ixts
aatse'e je Nte'yvam je y'Onuk, mpuumpts aatse'e
je tuvakojtsun jets je Nte'yame'e dukejx je y'Onuk
jetse'e duyaktso'oktat nujom je jayu pan pan
jatye'e tsuunidup to'k it to'k naxviijn. 15 Pan pan
xave'e du'ava'nip jets je Jesus je'e ve'e je Nte'yam
je y'Onuk, jem tse'e jya'vin kajxm y'it je Nte'yam
jetsjemtsje'eve'eje Nte'yam jya'vin kajxm y'ijtpa.
16 Axve'emtse'eto'k aaj to'kjc_)c_)t nmuyja'vimda jets
xtsojkumdup uu'm je'e ve'e je Nte'yam.

]yaye]pp tse'e je Nte' yam je t30]kun Pan pan
tse'eijtp je tSO]kun maat, jemts je'e ve' e]e Nte' yam
jya'vin kajxm y'it jets jemts je'e ve'e jya'vin
kajxm je Nte'vam y'ijtpa. 17 Je Nte'yam tse'e
duyakpookp je tsojkun juu' ve'e njayejpumdup
jetse'e to'k aaj to'k joot n'ijjtumdinit je'e maat je
xaaj ku ve'e je jayu yaktokimpayo'ynit. Ve'emts
ya‘a ve'e kux ka'a ve'e nmaatnavyaa‘numjada
je naxviijnit je kyo'oy je'e, ve'em ax jomn je
Cristo dukamaatnavyuu'nju je naxviijnitje kyo'oy
je'e. 18 Ka'a tse'e je tsa'aga dumaatnavyuu'nju je
tsojkun. Pan pu'uk avaada tse'e je jayu je tsojkun
du]ayepta ka'a tse'e je tsa' aga dujayejptuva, kux
ku xa ve'e je jayu cha'aga, je'e kajx tse'e cha'aga
ku ve'e je tsaachpaatun tyukkada'akjut. Je jayu
juu've'e je tsa'aga dujayejpp, ka'ats je'e ve'e pu'uk
avaada je tsojkun dujayep.

19 Njayejpumdup tse'e je tsojkun kuxe'e
je Nte'vam xtsgjkumdi ku je'e ve'e ka'anum
ntsgjkumda vye'na. 20 Pan vaamp xa ve'e je jayu:
“Ntsajkp atse'e je Nte'yam”, taayipts je'e ve'e pan
ka'a ve'e dutsak je y'uts je y'ajch maat je y'uts je

cha'a. Kuxpanka'axave'e dutsak]ey utsje y'ajch
ukpu ]e y'uts je cha'a juu' ve'e y'ixp, ¢ax vintsots
je'e ve'e dutsgkut je Nte'yvam?, juu' ve'e kya'ixp.
21Ya'ats je'e ve'e juu' ve'e xtukpava'numdu: Pan
pan tse'e je Nte'yvam dutsojkp, tun vinkopkts je'e
ve'e jetse'e dutsgjkpat je y'uts je y'ajch maat je
y'uts je cha'a.

)

N'amaadaaguimdup tse'e je naxviijnit je kyo'oy
je'e

1 Pan pan tse'e dujaanchja'vip jets je Jesus
je'e ve'e je Cristo, juu' ve'e je Nte'yam vyinkoon
jetsee yakkutojknit, je nam joojntykints je'e
ve'e je Nte'yam moojyju. Pan ntsmkumdup
tse'e je ntee'amda, ntsojkumduvapts uu'me'e
je n'utsamda je n'ajchamda maat je n'Utsamda
je ntsa'aamda. 2 Jidu'um tse'e nnuja'vimda
jets ntsojkumdupe'e je Nte'yvam je y'Onukta,
je'e ve'e ku ve'e je Nte'yam ntsgjkumda jetse'e
nto'numda juu' ve'e xtukpava'numdup. 3 Jidu'um
xa ve'e je Nte'yam ntsgjkumda, je'e ve'e ku
ve'e nkutyo'numda je pyava'nun. Ax ka'a
tse'e ntso'oxja vimda jetse'e nkutyonumdat
je pyavamun. 4 Kux nujom pan pan jatye'e
je Nte'yam moomudu ]e nam joojntykin,
yamaadaaguldupts je'e ve's je naxviijnit je
kyo'oyje'e. Axjuu' tse' extuk'amaadaagulmdup ]e
naxvn]mt je kyo'oy je'e, ]e jaanchja'vints je'e ve'e
]uu' ve'e njayejpumdup. > ;Pants je'e ve'eda juu'
ve'e du'amaadaaguidup je naxviijnit je kyo'oy

je'e? Je' e]y]1 ve'eda juu' ve'e dujaanchja'vidup jets
je Jesus je'e ve'e je Nte'yam je y'Onuk.

Juu've'e xtuknuja'vimdup je Jesucristo

6 Je Jesucristo tse'e miin yaja naxviijn jetse'e
yaknapejt jetse'e xku'oo'kimdi. Ka Kkoojyap
tse'e fapejt, ve'empa ve'e y'uk'aa'k. Je Espiritu
Santo tse'e xtuknuja'vimdup jets je Jesus je'e
ve'e je Nte'yvam je y'Onuk, ax ka'a tse'e je
Espiritu Santo tyaaya. 7 Toojk viijn je'e ve'e
]uu' ve'e xtuknuja'vimdup jets je y'Onuk je'e
ve'e: 8 je Espmtu Santo, je Jesus je nape]tun
jets je Jesus je y'oo'kun. Qyam tse'e toojk viijn,
to'kji tse'e je nuja'vin juu' ve's xmo'yumdup.
9 Njaanchja'vimdup tse'e juu' ve'e je jayu
kyojtstup, ax nuyojk jaanchjavumts je'e ve'e je
tuvakojtsun juu' ve'e je Nte'yam yaktaan, je'ets
je'e ve'e juu' ve'e kyojts je y'Onuk kajx. 10 Pan
pan xa ve'e dujaanchja'vip je Nte'yam je y'Onuk,
Auja'vinupts je'e ve'e jem jya'vin kajxm jets je
Nte'yam je y'Onuk je'e ve'e je Jesus. Pan pan tse'e
dukajaanchja'vip juu' ve'e je Nte'yam kyajtsp,
ve'emts je'e ve'e yakvinmotu jets taayipe'e je
Nte'yam, kux ka'a ve'e je jayu dujaanchjava juu'
ve'e je Nte'yam kyojts je y'Onuk kajx. 11 Ax ya'ats
je'eve'ejuu' ve'e je Nte'yam Kkyojts je y'Onuk kajx:
Xmo'yumduts uu'm je'e ve'e je joojntykin juu'
ve'e xa'ma kajx ijtp, jets je joojntykin juu' ve'e
xa'ma kajx ijtp, njayejpumdupts 1_11_1'm je'e ve'e
je y'Onuk kajx. 12 Pan pan xa ve'e jem jya vin
kajxm je Nte'yam je y'Onuk jyayejppts je'e ve'e
je joojntykin juu' ve's xa'ma kajx ijtp; ax pan
pan tse'e jem jya'vin kajxm ka'ijtp je Nte'yam je

y'Onuk, ka'ats je'e ve'e dujayep je joojntykin juu'
ve'e xa'ma kajx ijtp.

Jejoojntykin juu' ve'e xa'ma kajx ijtp

13 Miitsta, pan pan jatye'e dujaanchja'vidup je
Nte'yam je y'Onuk, je'e kajxts ats miits ya'a ve'e
ntuknujayada jetse'e xnujavadat jets mjayejptupe'e
je joojntykin juu' ve'e xa'ma kajx ijtp. 14 Je'e
kajx tse'e to'k aaj to'k joot ntsapkojtsumda, kux
nmuja'vimdinupe'e jets pan n'am¢tumdupe'e
juu' ve'e pyaatyp y'akeeguip maat je Nte'yam
je vyinma'yun, xkats'amotunajxumdupts uu'm
je'e ve'e. 15 Ax pan nnuja'vimdupts uu'me'e jets
xkats'amotunajxumdupe'e je Nte'yam ku ve'e juu'
n'amc_’)tumda, nnl_lja'vimduvap tse'e jets tyOnup
je'eve'e pan tive'en amétumdup

16 Pan y'ixp xa ve'e to'k je ]ayu je y'uts je y'ajch
ukpu ]e yuts je cha'a ku ve'e je tokin dutun
juu' ve'e Q'yip jetse'e yakmee'kxjat, va'an tse'e
dunutsapkatsuy, van'it tse'e je Nte'yam myo'ojut je
joojntykinjuu've'e xa'ma kajx ijtp. Je'e atse'e ntijp
je tokin juu've'e je Nte'yam myee'kxp. Jeja xa ve'e
jetokinjuu've'eje Nte'vam kyamee'kxp; ka'ats ats
miitse'e nnaajmada jetse'e x'amgtudat je Nte'yam
jetse'e yaktokinmee'kxut je'e kajx. 17 Nuyjom juu'
jatye'e ka gyap, tokints je'e ve'e; ax jeja tse'e je
tokin juu' ve'e je Nte'yam myee'kxp.

18 Nnuja'vimdinup xa uu'me'e jets pan pan
jatye'e ijttup je Nte'yvam je y'Onuk, ka'ats je'e
ve'e ﬁaajk'it)ada jep tokin jaatp, kux ixjudup
]aye]p]udup ]e e ve'e je Nte'yam ]e y'Onuk, ax
ka'ats je'e ve'e je ko'oyjayuvap y'0'yixju jetse'e
vintso tylnjadat.

19 Nnuja vimdinup tse'e jets je Nte'yam je
]yayu uu'me'eda; ax jem tse'e je ko'oyjayuvap
y'am kya'm y'itta nujom pan pan jatye'e
dumaatnavyaa njudup je naxviijnit je kyo'oy
je'e.

20 Nnuja'vimduvap xa ve'e jets miine'e
je Nte'vam je y'Onuk jetse'e je vinma'yun
xmo'yumdi jetse'e ve'em n'ixaimdinit je'e pane'e
tyavam ijtp. Ax ijtumdup tse'e jem je'e jya'vin
kajxm pane'e tyuvam 1]tp, je Nte' yam je y'Onuk
]esucrustots ]e e ve'e, je'ets ]e e ve'e je Nte' yam,
juu' ve'e tydavam ijtp, je'e tse'e duyajkp je
joojntykin juu' ve'e xa'ma kajx ijtp. 21 Miitsta,
juu' atse'e n'onukja'vidup, ka'a tse'e xvinjavadat
xvintsa'agadat juu' ve'e ka je Nte'yamap. Amén.

